
ҚОЛДАНУДЫҢ ТИІМДІЛІГІ

Габдулов М. А., Шайдиева Ж. А.,
Утегенов К. Т.

Қазақстанның ауыл шаруашылық секторы жылдан-жылға дамып, жаңарып
келеді. Жаздық бидай Қазақстанның негізгі азық-түлік қоры және экспортқа
шығарылатын өнімі. Жаздық бидай дүние жүзінің егіншілікпен айналысатын
барлық аудандарында өсіріліп, тағамдық құндылығы және өсірілу көлемі бойынша
дүние жүзінде жетекші орын алады. Өнімділікке әсер ететін, маңызды
факторлардың бірі, танаптардың арамшөптермен ластануы. Арамшөптердің
өсімталдығы мен қолайсыз факторларға төзімділігі жоғары болғандықтан, мәдени
өсімдіктердің өсіп-жетілуіне кері әсерін тигізеді. Дүние жүзінде арамшөптермен
химиялық күрес шаралары тиімділігіне байланысты жиі қолданылады. Дақылдың
сорттық белгілері қаншама маңызды болғанымен де, оның потенциалдық өнімділік
деңгейі тиімді жүргізілген арамшөптермен күрес шараларымен де байланысты. Сол
себепті де кез келген дақылды өсіру үшін дақыл өсірілетін аймақтың климат,
топырақ, агротехника деңгейі, егіншілік жүйесі және басқа да жағдайларына сәйкес
арамшөптермен күресу шараларын ұйымдастырудың маңызы зор.

Кез-келген аймақта ауыл шаруашылық дақылдарын өсіріп жоғары деңгейде
тұрақты жоғары және сапалы өнім алудың кепілі – сол аймақтың топырақ климат
жағдайларына сәйкес құрылған зиянкестермен, аурулармен, арамшөптермен
күресуге бағытталған шаралар болып есептеледі. Әлемдік тәжірибеге көз жүгіртсек,
арамшөптермен күресу шараларының ең жиі қолданатын түрі химиялық
препараттарды пайдалану болып табылады. Жоғары экономикалық тиімділігі мен
қолжетімділігі арқасында гербицидтерді пайдалану бүкіл әлем бойынша кең
қолданысқа ие. Бұл әдіске жұмсалған шығындар сол жылы өзін- өзі ақтап,
рентабельділік орта есеппен 300 % құрайды [1].

Батыс Қазақстан облысы жағдайында жаздық бидай егісінде арамшөптермен
күресудің химиялық шарасының тиімділігін анықтау үшін 2014 жылы В. Е.
Ещенконың [2] әдістемесі бойынша «Ізденіс» ШҚ оқу орталығында далалық
тәжірибе жүргізілді.

Тәжірибе сызбасы: 1. Бақылау (гербицидсіз) 2.Секатор турбо (0,06 л/га) +
Робусто (0,06 л/га) 3. Робусто (0,06 л/га) 4. Секатор турбо + Дезормон эфир (0,08 л/га
).

Зерттеу нысаны ретінде БҚО жағдайында егілуге рұқсат етілген жаздық
бидайдың Саратовская 70 сорты алынды. Тұқым алдын-ала Ломадор препаратымен
дәріленген. Себу жұмысы мамыр айының бірінші онкүндігінде Winterstiger
сепкішімен жүргізілді. Себу мөлшері – гектарына 2,6 млн. дана өнгіш тұқым.
Тәжірибе танабының жалпы ауданы 7200 м2 (80×90 м). Әр мөлтектің ауданы 600 м2

(ені 20 м, ұзындығы 30 м). Мөлтектің қайталаным аралықтары 1м, нұсқа аралықтары
50 см, үш қайталанымды, төрт нұсқалы. Егістікті арамшөптерге қарсы химиялық
препараттармен улау жаздық бидайдың түптену фазасында Solo-450 бүрікішімен
жүргізілді. Дақылдың вегетациялық даму кезеңіндегі барлық есептеу және бақылау



жұмыстары ауылшаруашылық дақылдарды сортсынақтан өткізу әдістемесі
бойынша жүргізілді (МСС 1985). Егіс танабында жиі кездескен шөп түрлері егістік
қалуен (sonchus arvensis), татарлық сүттіген (latuca tatarica), гүлтәжі (amaranthus
retroflexus), сүттіген (euphorbia), егіс шырмауығы (convolvulus arvensis), укекіре
(acroptilon).

Жаздық бидай егісінің арамшөптеріне қарсы қолданған гербицидтердің
арамшөптерге қарсы тиімділігін есептеу үшін  жаздық бидай дақылының көктеу
және пісу кезеңдерінде өсімдіктердің тығыздық көрсеткіштері алынады [3]. Біздің
тәжірибе танабымызда гербицид пайдаланылған нұсқаларда сақталу көрсеткіші 89,3
% құрады. Сақталу көрсеткіші салыстырмалы түрде ең төмен болған Робусто (0,06
л/га) препараты қолданылған нұсқа болды. Көп жылдар бойы жүргізілген
зерттеулерге сүйенсек [4, 5], гербицидтер танаптың арамшөптермен ластануын
азайтып, өнімділік көрсеткішін жақсартумен қатар, мәдени дақылдарды
физиологиялық және морфологилық деңгейде күйзеліске ұшыратуы мүмкін. Көп
жағдайда гербицид қолданылған мәдени дақылдардың өсіп- дамуы баяулайды.
Соның дәлелі ретінде осы мәліметтерді де алуға болады.

3-кесте - Жаздық бидай егісінде гербицидтерді қолдануға байланысты
арамшөптердің өсу ерекшеліктері

Арамшөптерді алғашқы есептеу кезеңінен бастап 1 м2 жердегі арамшөптердің
саны мен түрі көп екені байқалады. Кестеде байқалғандай, танаптың
арамшөптермен ластануы біркелкі емес. Оған қарамастан, қолданылған
гербицидтердің арамшөптер санын азайтқаны байқалады. Бақылау нұсқасында
арамшөптер саны, соның ішінде көпжылдық арамшөптер көбейген. Жүйелі түрде
әсер ететін Секатор турбо препараты пайдаланған уақытта ғана әсер етіп, кейін
пайда болған арамшөптерге аз әсер ететінін ескертіп кеткені жөн [4]. Секатор турбо
(0,06 л/га) + Робусто (0,06 л/га) препараттары қолданылған екінші нұсқада жалпы
арамшөп саны 65,7 түптен 24,5 түпке дейін азайса, жаздық бидайдың
вегетациясының соңында бұл көрсеткіш 21 түпке (68%) тең болды. Робусто (0,06
л/га) нұсқасында арамшөптермен ластану дәрежесі өте жоғары болды (104,6) түп.
Препарат қолданылғаннан кейін бұл көрсеткіш 76,6 түпке, вегетация соңында 24,6



түпке (76%) тең болды.  Секатор турбо + Дезормон эфир (0,08 л/га ) нұсқасында 69,3
түп арамшөп 46,6 түпке азайып, вегетация соңында 24,1 түпке тең болды, яғни
арамшөп саны 65%-ға төмендеді. Салыстырмалы түрде қолданылған
препараттардың ішінде ең жоғарғы тиімділік көрсеткен Робусто препараты болды.
Бұл препаратты Секатор турбо гербицидімен араластырғанда тиімділігі 10%-ға
төмендеді. Біздің байқағанымызша, жаздық бидай дақылының сақталу көрсеткіші де
төмен болды (69,3%). Мәдени дақылдарға ең көп зиян тигізетін көпжылдық
арамшөптер саны гербицидтер пайдаланғанда жүйелі түрде азайып отырғаны
байқалды.

Бидай өсімдігінің жапырағы көптеген маңызды қызметтер атқарады, соның
ішінде ең негізгісі фотосинтез процессі. Жапырақ тақтасында болатын
транспирацияның әсерінен өсімдік қызып кетуден сақталып, олардың сору күші
көбейе түседі, соның арқасында өсімдік бойына тоқтамастан су сіңіріледі.
Жапырақтың көмегімен өсімдік пен қоршаған орта арасында газ алмасу процесі
жүріп, жапырақ энергия бөліп шығарады. Жапырақ тақтасының дамуы өсімдіктің
тіршілік әрекетімен тығыз байланыста болады. Сол себепті, жаздық бидай
өсімдігінің өсіп –жетілуі жапырақ тақтасымен де тығыз байланысты.

4-кесте – Жаздық бидай өсімдігінің жапырақ беті ауданын анықтау

Нұсқа Жапырақ массасы, г 25 ойма массасы, г Жапырақ беті
ауданы, см2

1 9,3 0,035 33,9
2 9,7 0,036 34,3
3 10,7 0,039 35,7
4 8,6 0,026 36,1

Жапырақтың саны мен жапырақ тақтасының ауданының ұлғаюына оң әсерін
тигізетін жағдайлардың бірі, өсімдікке препараттың әсері болуы мүмкін [6]. Біздің
тәжірибемізде де бақылау нұсқасына қарағанда гербицид пайдаланған нұсқалардағы
жапырақ бетінің ауданының ұлғайғанын байқауға болады. Ол өз кезегінде өсімдік
бойындағы барлық тіршілікке маңызды процестерге оң әсерін тигізеді.

5- кесте – Жаздықбидай егістігінде гербицидті қолданудың өнімділікке әсері

Биологиялық
өнімділік,

г/м2

Бақылау (гербицидсіз) 175,4 29,7 24,1 125,5
Секатор турбо (0,06
л/га) + Робусто (0,06
л/га)

190,1 28,3 25 134,4

Робусто (0,06 л/га) 182,1 30,9 24,2 136,1
Секатор турбо +
Дезормон эфир (0,08
л/га)

211,2 30,7 28,9 187,4



Бақылау танабымен салыстырғанда гербицид қолданылған нұсқаларда жаздық
бидай өнімділігі 9-62 г/м2 көбейді. Берілген гербицидтердің ішінен жоғарғы
тиімділік көрсеткен Секатор турбо + Дезормон эфир (0,08 л/га) қолданылған
нұсқасы болды, бұл нұсқада өнімділік 62 г/м2 көбейді. Бұл тәжірибе танабында
қолданған препараттар әсірсе қосжарнақты арамшөптерге қарсы жақсы әсер етті,
жаздық бидай өсімдігінің масақтағы дән саны да осы нұсқада жоғары боды.

Жүргізілген зерреу соңында гербицидтердің жаздық бидайдың фенологиялық
кезең аралықтарында өсіп-жетілуіне айтарлықтай кері әсер тигізбегені анықталды.
Дақылдың көктеу кезеңі мен ору алдындағы өсімдік тығыздығының көрсеткіштері
алынып, сақталу көрсеткішінің төмендемегені байқалды[7]. Әр фенологиялық кезең
сайын жүргізілген арамшөптердің санын есептеу кезінде бақылау танабымен
салыстырғанда, химиялық препараттар қолданылған танаптарда арамшөптердің
таралуы азайғаны анықталды.  Мәдени дақылдарға ең көп зиян тигізетін көпжылдық
арамшөптер саны гербицидтер пайдаланғанда жүйелі түрде азайып отырғаны
байқалды.

